
1.  Innleiing 

 
1.1  Overordna mål. 
 

Samlokalisering og ny organisasjon har sett skulen i stand til å utnytte tildelte 

ressursar betre og ta betre vare på den einskilde.  

 

Synet på kunnskap har endra seg dei siste åra. Frå sentralt hald er det innført fem 

grunnleggande dugleikar; å kunne uttrykkje seg munnleg, å kunne lese, å kunne 

uttrykkje seg skriftleg, å kunne rekne og å kunne bruke digitale verkty.  Arbeidslivet 

etterspør ikkje lenger berre tradisjonell kunnskap, men også kreativitet, IKT- 

kompetanse og gode ferdigheiter i samhandling og kommunikasjon. 

 

På Eid vgs skal læring stå sentralt, skulen skal tilby opplæring tilpassa den enkelte 

elev sine evner og føresetnader. Skulen skal leggje vekt på aktiviserande og varierte 

læringsmåtar. Elevane skal motiverast til å vere aktive, kunnskapssøkjande og ta 

medansvar for sitt eige læringsarbeid. 

 

Eid vgs. skal motivere til heilskapstenking, slik at teori og praksis vert knytte saman 

på ein god måte. Skulen skal ta vare på både fellesskapen og det enkelte 

utdanningsprogram sin eigenart. Læring og trivsel skal vere i fokus i skulen sitt 

arbeid. For å skape motivasjon og for at elevane skal gjere rette val, må dei hjelpast 

til å sjå samanhengen mellom den utdanninga dei er i gang med og mogelegheitene 

og ambisjonane i høve til framtidig utdanning og yrkesval.  

 

Ein samlokalisert skule, i lag med Operahuset Nordfjord og med permanent  

Rockscene /ungdomsklubb i lag med Malakoff rockfestival, ligg forholda godt til 

rette for offensiv satsing i framtida. Eid vgs. vil ta utfordringane i Stortingsmelding 

30 Kultur for læring, på alvor. Særleg satsingsområdet skule, kultur og næring  ser vi 

som viktig for å nå måla i Kunnskapsløftet. Skulen samarbeider med næringslivet i 

mellom anna VAKN- og ROS-prosjektet, i samband med entreprenørskap i skulen og 

med internasjonalisering. 

 

Skulen vil ha årleg handlingsprogram knytt til denne planen. 

1.2  Historikk.  
 

Eid vidaregåande skule  
byggjer på opplæringstradisjonen frå tre privatskular: Holmøy Arbeidsskule, Eids 

gymnas og Georg Kragseths handelsskule og er ein av dei mest tradisjonsrike skulane 

i fylket. 

 

 

Eids gymnas 

vart starta opp som ein toårig privatskule i 1922, med kommunal stønad. Frå 1951 tok 

Eid kommune på seg det økonomiske ansvaret for skulen. Skulen rekrutterte frå heile 

landet, med eit stort innslag frå Nord-Noreg. Elevane var gjerne eldre enn det som 

var vanleg elles på gymnasa, og somme tok delfag over eitt år. I åra etter krigen 

utmerkte skulen seg med svært gode eksamensresultat. Dei siste toårige klassane 

gjekk ut i 1983. 

 

 

Georg Kragseths Handelsskule 

vart starta opp som privat handelsskule med heil- og halvårlege kurs i 1932 og var til 

fram på 70-talet den einaste handelsskulen i Nordfjord. Det var også mange unge frå 

Søre Sunnmøre som fekk handelsutdanninga si på Nordfjordeid. Eid kommune tok 

over drifta av skulen i 1966. 

 

 

Holmøy Arbeidsskule 

vart starta opp så tidleg som i 1858 og blir rekna som den eldste yrkesskulen på den 

norske landsbygda. Møbelsnikkar, smed- og mekanikarfag var dei viktigaste tilboda. 

Periodevis fungerte skulen som kompetansesenter innan desse faga. Eid kommune 

tok over ansvaret for drifta på slutten av 1960-talet. 

 

Sogn og Fjordane fylkeskommune tok etter kvart over ansvaret for vidaregåande 

opplæring, og på 80-talet var det to vidaregåande skular på Nordfjordeid: Eid 

vidaregåande skule, som var tufta på gymnaset og handelsskulen, og Eid yrkesskule, 

som var eit framhald av opplæringstradisjonen frå Holmøy Arbeidsskule, men med ei 

omfattande opplæring innan elektrofag og elektronikk.  

 

Desse to skulane vart administrativt slegne saman 1. august 1992 under namnet Eid 

vidaregåande skule. 

 

15 år seinare, sommaren 2007, starta byggjearbeida som samla heile skulen under 

same tak på Mel i lag med Operahuset Nordfjord, folkebiblioteket og kinoen. Den 

offisielle opninga av det nye  huset fann stad  25.april 2009. 

2.  Status for drifta i dag og utfordringar framover. 

 
2.1 Elevgrunnlag 
 
Talet på elevar som går ut frå grunnskulane: 

Kommune Skuleåret 09/10 Skuleåret 10/11 Skuleåret 11/12 Skuleåret 

12/13 

Bremanger 54 64 51 56 

Eid 79 95 90 87 

Stryn 91 86 116 105 

Gloppen 81 73 105 70 

Vågsøy 99 90 78 87 

Hornindal 26 13 17 19 

Selje 50 43 52 49 

Totalt: 480 464 509 473 
Kjelde: ssb.no, tal frå 01.10.08 

 

Eid vgs rekrutterer elevar frå alle kommunane i Nordfjord.  Vi har i dag elevar på 

studiespesialiserande frå nordsida av Bremanger, Vågsøy og Gloppen, medan 

yrkesfaga og påbygging til studiespesialisering rekrutterer elevar frå heile Nordfjord.  

 

Eid vgs har etter innføringa av Kunnskapsløftet hatt særs god søking til 

utdanningsprogram for design og handverk, teknikk og industriell produksjon og 

elektrofag. Til Vg3 påbygging til generell studiekompetanse har det og vore stor 

oversøking. For at flest mogeleg av Vg1-elevane skal kunne bu heime, vil skulen 

arbeide for å få to klasser permanent på Vg1 Teknikk og industriell produksjon og ei 

heil klasse på vg2 industriteknologi. Vi vil og jobbe for at skulen får permanent 

regionstilbod innan service og samferdsle og sal, service og tryggleik. Det er viktig at 

regionen har ein skule med to eller fleire parallellar på vg2 og vg3 

studieførebyggande. Eid vgs har som mål å vere den skulen i framtida. 

  

Delar av Søre Sunnmøre rekrutterer og naturleg til Eid vgs. Her er fylkesgrensa eit 

hinder for inntak.  

 

Det bør nemnast at Nordfjord Psykiatrisenter, Meltunet barne- og ungdomsheim og 

den planlagde rusklinikken er viktige samarbeidspartnerar for Eid vgs. Mange av 

elevane herifrå gjev oss store og ressurskrevjande utfordringar både i vanleg skule og 

i oppfølgingstenesta. 

 

Om lag 90 av elevane våre bur på hybel. Dette er ei utsett ungdomsgruppe, og tilboda 

vi klarer å utvikle for desse, også etter skuletid, er viktige miljøtiltak. Her gjer 

miljøkoordinator og rådgjevarane ein god jobb.  Dei er til dagleg også bindeledd mot 

skulehelsetenesta. Dei nye fasilitetane vi har fått, vil lette aktiviseringa av elevane. 

2.2 Tilbodsstruktur 
 

Skuleåret 10/11 

Studieførebuande utdanningsprogram Merknad 

Studiespesialisering 

 Vg 1 studiespesialisering – 57 pl. 

 Vg 2 studiespesialiserande – 27 pl. 

 Vg 3 studiespesialiserande – 54 pl. 

 Vg 3 påbygging til generell  

studiekompetanse – 30 pl 

 

Det er berre ein parallell på vg2 pga 

lågt søkjartal året før. 

 

Yrkesfaglege utdanningsprogram  

Service og samferdsle 

 Vg 1 service og samferdsle – 15 pl. 

 Vg 2 sal, service og tryggl. –0 pl.  

 

Regiontilbod 

Ikkje oppstarta skuleåret 10/11pga 

lågt søkjartal. 

Design og handverk 

 Vg 1 design og handverk – 30 pl. 

 Vg 2 interiør og uts.design – 12 pl. 

 

Regiontilbod 

Regiontilbod 

Teknikk og industriell produksjon 

 Vg 1 teknikk og ind.prod. – 30 pl. 

 Vg 2 industriteknologi. – 6 pl. 

 Vg 2 ind.møbelprod. – 6 pl. 

 

 

Vg 2-tilboda har vore slegne saman 

for å få nok elevar i gruppa.  Vg 2 

industriteknologi er regiontilbod, og 

Vg 2 industriell møbelproduksjon er 

fylkestilbod.  

Elektrofag  

 Vg 1 elektrofag – 30 pl. 

 Vg 2 elenergi – 14 pl. 

 Vg 2 data og elektronikk – 15 pl. 

 Vg 3 dataelektronikar – 12 pl. 

Regiontilbod 

 

 

 

 

Innføringsklasse 

 10 elevar 

Regiontilbod 

 

Til saman 345 elevplassar fordelt på 19 klassar (18 heile og 2 halve). 

 

 2.3  Privatisteksamen/Kursverksemd.  
Eid vgs er eksamensskule for alle privatistar i Nordfjord. Kunnskapsløftet har auka 

behovet for privatisteksamen.  

 

Det er i tillegg stor kursaktivitet ved skulen, tradisjonelle vaksenopplæringskurs og 

nettstøtta regionale og fylkesdekkjande kurs. Vi har i mange år hatt fylkesdekkjande 

nettbaserte kurs for alle lærlingane i fylket innan elektrikar, energimontør, 

automatikarfaget og ønskjer å vidareutvikle tilbodet med permanent prøvestasjon.  

2.4 Tal på tilsette ved Eid vgs.  
Eid vgs. har 52 årsverk - 62 tilsette - i pedagogiske stillingar. I tillegg har skulen 13 

årsverk - 15 tilsette - i ikkje-pedagogiske stillingar. Til saman vert det 77 tilsette. 

Skulen har godt kvalifiserte arbeidstakarar, men ser ei stor utfordring  å rekruttere 

nye fagfolk i samband med naturleg avgang i åra framover. 

 

 

2.5 Økonomi.  
For å kunne drive ein skule med den kvaliteten som sentrale styringsdokument krev, 

er det naudsynt å styrkje løyvingane til fornying og drift av ikt-utstyr. Det er også 

naudsynt å setje skulane i stand til å fornye utstyret til den praktiske opplæringa.  

Skulen vil arbeide for auka rammer og sikre drifta med gode samarbeidsavtaler med 

arbeidslivet i regionen. Det er ei utfordring å halde eit godt fagtilbod på 

studiespesialiserande når det er berre ein parallell. Skulen har og utfordringar når det 

gjeld vikarutgifter. 

 

Skulen satsar på å utvikle kantina til ein sosialt treffstad og må sikrast midlar til at 

sortimentet kan vere sunt og variert. 

 

Nytt kulturbygg med stor bruk på kveldstid og i helger gjer at det er store utfordringar 

med reinhald og drift. Skulen og kommunen har utarbeidd avtaler kring dette. 

 

2.6 Organisering av skuledagen 
Skuledagen varer frå 08.45 til 15.55 måndag til torsdag og 08.45 til 14.25 fredag. 

Timeplanen er lagt ut med 37 timar i veka, der to timar er sett av til møteverksemd, 

både hjå elevar og lærarar. 

 

 

 

3.  Fokusområde. 

 
3.1 Endringskompetanse. 
 

Samfunnet rundt oss er i kontinuerleg endring og endringstakta vert stadig raskare. 

Skulen er nøydd til å tilpasse seg dette og endringskompetanse i heile 

skuleorganisasjonen blir stadig viktigare. Dette er kanskje den største utfordringa for 

skulesystemet vårt. Skulen vil etter kvart ikkje ha monopol på opplæring. Den 

moderne og kunnskapshungrige eleven kan søkje etter kunnskap på fleire arenaer: i 

utlandet, på Internett, ved sjølvstudium osv. Skulen kan derimot kombinere 

kunnskapsformidling med ideane bak det utvida læringsomgrepet. Læringsplakaten 

vert lagt til grunn for all opplæring.  Elevane har behov for tilhøyr og for 

fellesskapskjensle. Eid vgs vil arbeide for å skape ein skule som best mogleg gjev 

heile mennesket høve til å utvikle seg.  

Leiinga ved Eid vgs vil vere aktiv i denne prosessen. Det er ein føresetnad og eit krav 

for å kunne lukkast at leiinga går i bresjen for endringsarbeidet. Med utgangspunkt i 

ny samlokalisert skule og kulturbygg får Eid vgs høve til å nytte ressursane til dei 

tilsette på best mogleg måte. 

 

3.2  Lærande team. 
 

For å kunne realisere mål og strategiar og  følgje opp medarbeidarundersøkinga, 

må samarbeidet styrkjast. Det vil vere viktig å utnytte særkompetansen til kvar 

enkelt tilsett. Undervisningsomgrepet er blitt endra og er meir samansett enn før. 

Krav til tverrfagleg tenking og fagleg mangfald gjer at teamarbeid vert meir og 

meir naudsynt. 

Eid vgs har organisert alle tilsette i ulike team. I tillegg til basisteam har vi og 

fagteam. 

Gjennom gode rutinar for medarbeidarsamtalen og utvikling av teamsamtale 

med fokus på kompetanseheving, kan ein målrette og utvikle kompetansen ved 

skulen. 

Det er viktig at det lokale arbeidsmiljøutvalet er aktivt med og evaluerer 

resultata. 

  

 

3.3  Elevmedverknad og samarbeid. 
 

Dei fleste elevane ved Eid vgs er aktivt kunnskapssøkjande, ansvarsbevisste og 

kan setje mål for skulegangen sin.  Svært mange elevar er målbevisste, dei 

søkjer etter informasjon og kunnskap på ein brei arena, og arbeider seg fram til 

svært gode resultat. Men vi har også elevar utan klare mål, elevar som ikkje vil, 

som kanskje ikkje trivst og ikkje er like motiverte for skulearbeidet.  Vi må 

stimulere – motivere – lokke – hjelpe dei på mange ulike  måtar. Det er her vi 

har dei store pedagogiske utfordringane. Tett oppfølging av lærar, varierte 

undervisningsopplegg, samarbeid mellom skule og næringsliv, 

ungdomsbedrifter og internasjonalisering kan vere med og stimulere desse 

elevane.  Det er spesielt viktig å ha fokus på elevmedverknad, slik at elevane 

lærer å delta i eit demokratisk samfunn. 

Elevmedverknad og foreldresamarbeid er viktig for at alle elevane våre skal nå 

måla sine. Vurderingskriteria må vere kjende for alle, og vurderingsrutinane må 

vidareutviklast som ein naturleg del av opplæringa. Eit aktivt 

tillitsmannsapparat/ elevråd har  høve til å påverke den pedagogiske utviklinga 

ved skulen gjennom skuleutval, skulemiljøutval, folkehelsegruppe og lokalt 

arbeidsmiljøutval. Foreldreutval er starta opp. Aktiviteten der vil auke når 

forskrifta er klar. 

3.4  Ein samlokalisert skule i  eit moderne skule- og kulturbygg. 
 

Det seier seg sjølv at ein samlokalisert skule vil kunne gje oss betre 

føresetnader, tid og ressursar til å kunne konsentrere oss om dei viktige 

utfordringane og måla vi har ved Eid vgs. Det er PC og kanon på alle 

undervisningsrom og alle elevar har berbar PC.  Målet er og å få sett opp  

”smartboard” -tavler i dei fleste undervisningsrom. Eid vgs er komen langt i 

utviklinga av nettbaserte undervisningsmetodar i fleire fag og vil arbeide for at 

undervisning med Fronter som undervisningsplattform vert vidareutvikla. 

Kinosalen, som er skulen sitt auditorium, og kultursalen er gode lokale for 

fellessamlingar og framføring av elevarbeid, som styrkjer dei grunnleggande 

dugleikane. 

  

ENØK-satsinga i det nye bygget, med fjordvarme som eit viktig element, vonar 

vi kan danne grunnlaget for eit opplæringssenter ved skulen knytt til ENØK. 

Fornybar energi og miljøperspektivet er vektlagt blant anna i 

Comeniusprosjektet. Skulen vil arbeide vidare med å få til eit energisenter. 

 

Folkehelse og fysisk aktivitet er viktige satsingsområde for skulen. I samband 

med opparbeiding av uteområdet i samlokaliseringsprosjektet, vil vi ta omsyn til 

dette. Skulen har treningstilbod for interesserte elevar før skuletid to gonger i 

veka. 

 

 

3.5  Bibliotek/ Kino/Kantine/ Studieverkstad/open skule. 
 

Desse tilboda utgjer hjartet i samlokaliseringsprosjektet. I lokala våre  er det lett 

og triveleg å opphalde seg, både i samband med sosiale aktivitetar og læring. 

Gjennom utvida opningstid kan skulen betre fylle den nye regionale 

utviklingsaktør-rolla ein er pålagd for å sikre livslang læring. Anlegget skal vere 

den naturlege samlingsstaden for alle innbyggjarane i lokalsamfunna rundt oss. 

Satsing på permanent rockscene/ungdomsklubb i lag med Malakoff rockfestival, 

vonar vi vil auke den positive satsinga og engasjementet til ungdomsgruppa vår. 

 

Skulen satsar vidare på å utvikle studieverkstad som læringsarena. Denne skal 

vere tilgjengeleg ut over skulen si vanlege opningstid. Her må ein ha tilgang til 

bibliotek, mindre arbeidsrom med datatilgang/Internett, rom til gruppearbeid, 

stille rom for sjølvstudium og mindre klasserom for spesialundervisning til 

mindre elevgrupper. Eit samspel mellom lærarar som er ansvarlege for ulike 

undervisningsopplegg,  rettleiarar og bibliotekarane vil kunne gje elevane betre 

hjelp, og dermed føre til ein betre læringsprosess for livslang læring. 

3.6  Samarbeid mellom kommunane og dei vidaregåande skulane i          

       Nordfjord. 
 

Dei vidaregåande skulane i Nordfjord samarbeider på mange felt. Eid vgs 

ønskjer at samarbeidet etter modellen med ”Nordfjordfag” skal bli endå meir 

strukturert i framtida. Skal elevane kunne bu heime lengst mogeleg og ha reelle 

val av utdanningsprogram, må ein tenkje nytt. For å kunne tilby fleire prosjekt 

til fordjuping, må skulane samarbeide allereie på Vg 1.  

Samarbeid mellom skulane med fagnettverk i små fag er viktig for den einskilde 

lærar si faglege utvikling.  

Det nye faget Utdanningsval i ungdomsskulen føreset samarbeid i regionen på 

ein heilt ny måte.  Nordfjordkommunane og dei fire vidaregåande skulane i 

regionen er komne langt i dette arbeidet, men det må vidareutviklast. Saman 

med privat og offentleg arbeidsliv må vi presentere dei ulike utdanningsområda, 

slik at elevane får eit godt grunnlag for å gjere sine val inn mot v.g.o., men og 

val frå Vg1 til Vg2 og Vg3-nivå.  

Det 13-årige skuleløpet med ein del gjennomgåande fag legg føringar for tett 

samarbeid mellom ungdomsskule og vidaregåande skule. Skulen samarbeider 

godt med Eid ungdomsskule både på fagleg nivå og med utfordringar i 

ungdomsgruppa. Her har skulane eit godt samarbeid med skulehelsetenesta. Vi 

vil planlegge  å ha årlege fokusområde.  

Skulen samarbeider med NAV og vil utvikle karriererettleiing i samarbeid med 

offentlege instansar. Vi ønskjer òg å medvirke til betre verktøy for 

karriererettleiing. 

Skulen har gode erfaringar med forsøk med innføringsklasse for 

framandspråklege. Skuleåret 2009/2010 har skulen hatt ei slik klasse med 10 

elevar som alle har søkt ordinere klasser til hausten. Dette ønskjer skulen å ha 

som fast tilbod. 

 

 

3.7  Samarbeid skule-arbeidsliv-kulturliv. 
 

Samarbeidet dei siste åra har gjort at vi har fått nye opplæringstilbod innan 

yrkesfaglege utdanningsprogram. Samarbeidet med Trearbeidsringen Nordfjord 

og Opera Nordfjord ser vi på som særs viktige. Moderne teknologi og ny 

kompetanse vil i framtida vere viktig for opplæringa i dei fleste av  

utdanningsområda skulen har. 

Utstyrsbehovet i høve Kunnskapsløftet er stort, og samarbeid med næringslivet 

er truleg avgjerande for å ha tilgang på moderne utstyr. Den kompetansen skulen 

får tilført både elevar og ikkje minst lærarar, gjennom samarbeidet med Opera 

Nordfjord og kulturskulen, er særs viktig. Vi ville ikkje få tilgang på 

verdskjende regissørar, scenografar og lys- og lydkompetanse utan dette 

samarbeidet. 

Eid vgs. arrangerer kurs for heile regionen, for private kundar og privat og 

offentleg arbeidsliv. Vi har både nettbaserte kurs kombinert med samlingar, og 

vanleg klasseromsundervisning. Skulen vil vere ein aktiv aktør og 

samarbeidspartner for næringslivet. Vi kan tilby tenester i form av  kurs og 

utleige av vanlege undervisningsrom, studieverkstad med datarom og 

lyd/biletstudio. Skulen ønskjer eit nært samarbeid med næringslivet. Vi ser det  

som viktig å få fram kva skulen kan tilby åleine og evt. i samarbeid med andre 

skular, og kva næringslivet i regionen ønskjer av skulane. Alle tilsette skal ha 

fokus på samarbeid med lokalsamfunnet. Arbeidslivskontakten ved skulen skal 

ha ein koordinerande funksjon mellom skule – arbeidsliv og kulturlivet. 

 

 

3.8  Ungdomsbedrifter - internasjonalisering – elevutveksling. 
 

Skulen har i fleire år hatt ei mengd gode ungdomsbedrifter. Dei mest aktive 

elevane til å starte slike bedrifter er, service og samferdsle og design og 

handverk både på vg1- og vg2-nivå og elevar i faget Entreprenørskap og 

bedriftsutvikling. I tillegg er det ungdomsbedrifter som har Operahuset 

Nordfjord og Malakoff rockfestival som base.  

Skulen vil halde fram med å støtte opp om entreprenørskapstenking og 

ungdomsbedrifter. Gjennom samarbeid med lokale bedrifter med utanlandske 

avleggjarar, vil vi prøve også å få inn det internasjonale perspektivet. 

Elevutveksling med utlandet vert ein viktig del av denne satsinga. Målet er at vi 

i løpet av 2 år skal ha prøvd ut dette nye tiltaket.  

 

Ordninga med volontørar i lag med Frivilligsentralen skal vi halde fram med. 

Dette har gitt skulen mykje. Skulen har i år hatt tre elevar som har delteke i 

tyskundervisning, designklassa, vore aktiv i Comenius prosjektet og hatt ansvar 

for open skule. Hausten 07 vart ”Gründercamp-modellen” prøvd ut for nokre 

klasser i lag med Ungt entreprenørskap og NHO. Det fortsetter vi med på vg1-

nivå. Skulen har tidligare hatt samarbeid med Mbala High School i Zambia. 

Sjølv om samarbeidet formelt er avslutta, held vi kontakten. Skulen har ein årleg 

innsamlingsaksjon som kjem elevane ved Mbala High School til gode. Sjølv om 

det er lagt avgrensingar på elevbetaling ved ekskursjonar/ skuleturar, vil skulen 

arbeide for å vidareutvikle utanlandsturane for avgangsklassene, eksempelvis 

turen til Praha. 

 

 

Nordfjordeid, 02.06.10 

 

Ove Bjørlo 

  Rektor     Vedlegg: visjon, mål, strategiar og tiltaksplan 

Visjon, mål og strategiar 
 

 

Visjon:  
Eid vgs skal vere ein skule med kultur for læring og næring. 

 

Hovudmål: 
1. Skulen skal tilby opplæring tilpassa den enkelte elev sine evner og føresetnader og gje eleven 

høve til å utvikle seg på ”det personlege plan”. 

2. Elevane skal motiverast til å vere aktive, kunnskapssøkjande og ta medansvar for sitt eige 

læringsarbeid. 

3. Skulen skal motivere til heilskapstenking, slik at teori og praksis vert knytte saman på ein god 

måte. 

4. Skulen skal hjelpe elevane til å sjå samanhengen mellom utdanninga på vgs og framtidig 

yrkesval. 

5. Skulen skal ha kompetente og motiverte tilsette og legge til rette for samarbeid som 

stimulerer til vidareutvikling av fagleg og pedagogisk kompetanse. 

6. Skulen skal vere ein aktiv regional utviklingsaktør, gjennom mellom anna VAKN- og ROS-

prosjekta og utviklinga av energisenter. 

 

Strategiar: 
Mål 1, 2, 3 og 6:  

 Skulen skal leggje vekt på aktiviserande og varierte læringsmåtar. 

 Skulen skal fremje bruk av IKT i læringsarbeidet. 

 Skulen skal ha ei felles haldning på klasseleiing. 

 Skulen skal utvikle samarbeidet med Operahuset Nordfjord, Opera Nordfjord, Malakoff 

rockfestival og rockscena Gymmen slik at elevane får utfordringar og moglegheiter innan 

kultur. 

 Skulen skal utvikle samarbeidet med næringslivet i forbinding med entreprenørskap og 

internasjonalisering for å auke læringsarenaen til elevane. 

 Skulen skal halde fram med Gründercamp for vg1-elevane. 

 Skulen vil halde fram med elevutveksling med utlandet på fleire programområde. 

 Skulen ønskjer å vere med på utvida opningstid slik  at elevane kan ha ein studieplass også 

etter skuletida. 

 Kantina  skal vere ein sosial treffstad der sortimentet er sunt og variert. 

 Utvikle uteområdet slik at elevane kan vere aktive i pausane. 

 Skulen skal tilby støtte og hjelp til dei mange hybelbuarane. 

 Skulen skal prøve å få eit aktivt foreldreutval. 

 

Mål 4:  

 Skulen skal tilby programområde som elevane og arbeidslivet etterspør 

 Få til gode rutinar for karriererettleiing. 

 Skulen vil ha eit godt samarbeid mellom dei vidaregåande skulane, ungdomsskulane og 

næringslivet i regionen. 

 

Mål 5:  

 Ha gode rutinar for medarbeidarsamtalen og teamsamtalen. 

 Samarbeidet mellom dei vidaregåande skulane må utviklast, både samarbeid om fag og 

samarbeid på leiarnivå. 

 

 

Tiltak 
 Kontakt mellom lærar og elev/grupper av elevar 

TILTAK  STATUS VÅR 2010 MÅL VÅR 2011 

Strukturerte elevsamtalar Alle kontaktlærarane har 

gjennomført elevsamtaler 

minst ein gong i skuleåret. 

Alle elevane skal ha fått ein 

strukturert samtale med sin 

kontaktlærar minst ein gong i 

halvåret.  

Strukturerte startsamtalar Nokre kontaktlærarar hadde 

startsamtalar med sine nye 

elevar innan dei tre første 

vekene i skuleåret. 

Alle nye vg1-elevar skal få ein 

startsamtale med utgangspunkt i 

presentasjonsmappa. Andre elevar 

skal få ein startsamtale etter mal 

frå ”Handbok for  

karrieresamtalen”.  

Strukturerte fagsamtalar/ 

undervegsvurdering 

Alle faglærarar har 

gjennomført 

undervegsvurdering med sine 

elevar, anten munnleg med 

underskrift eller skriftleg. 

Mange elevar har blitt tatt 

med i eige vurderingsarbeid. 

Bruke  mal frå ”Handbok for 

karrieresamtalen” til samtalane. 

Involvere elevane meir i 

vurderingsarbeidet. 

Strukturerte gruppesamtalar 

-Bruk kontaktlærartid aktivt 

Tilrettelagd struktur, men 

elevane nyttar ikkje tida godt.  

Elevane skal føle dei har nytte av 

kontaktlærartida.  

Rutinar for karriererettleiing  Bruke ”Rammeplan for 

karriererettleiing”. Etablere gode 

rutinar for karriererettleiing. 

Fokusere på at lærarane skal 

vere betre klasseleiarar  

Mange lærarar er gode 

klasseleiarar. 

Alle lærarar skal greie å vere ein 

god klasseleiar i alle klasser. 

Elevens arbeidsmiljø Skulen har gode 

arbeidsforhold for elevane.  

Få på plass meir aktivitet for 

elevane både inne og ute.   

Foreldremøte og konferansar 

mot grunnskulen 

Hatt open skule for foreldre 

av 10.klassingar. Starta opp 

foreldreutval. 

Halde fram med foreldremøte for 

10.klasseforeldre. Få 

foreldreutvalet i aktivitet. 

Foreldremøte og konferansar 

for eigne elevar 

Hatt felles foreldremøte ved 

skulestart for vg1. Invitasjon 

til foreldre om å møte 

faglærarar og kontaktlærar. 

Nokre klassar på vg2 har hatt 

felles foreldremøte. 

Utvikla enklare kontaktrutina, til 

dømes foreldrelister med 

epostadresser. 

Bruke digitale verktøy for planlegging, gjennomføring og vurdering i og av opplæringa 

TILTAK  STATUS  VÅR 2010 MÅL VÅR 2011 

Bruke Fronter til publisering av 

arbeidsplanar og prøveplanar. 

Dei fleste klassane har 

arbeidsplanar og prøveplanar 

på Fronter. Nokre klassar 

manglar arbeidsplan i fleire fag 

og prøveplanar. Mange klassar 

har godkjent prøveplanane. 

Arbeidsplanar og prøveplanar 

som inneheld alle faga skal 

lagast og leggast på Fronter. 

Elevane skal vere med på å 

godkjenne prøveplanen. 

Vurdering, systematisering, 

dokumentasjon/rettleiing/ 

grunngjeving 

Alle lærarar skal ha 

gjennomført dette to gonger i 

året til ein fastsett frist. Det 

skal vere skriftleg stadfesting 

på at slik vurdering er gitt. 

Elevane skal i tillegg vere heilt 

klar over kva dei blir vurdert 

etter og sjølv vere med og 

vurdere eige arbeid. 

Vurderinga kan gjevast i 

SkoleArena eller Fronter. Det 

skal dokumenterast ved ein evt. 

klage. 

Innføring av berbar PC til alle 

elevar  

Alle elevar har eigen PC. Dei 

som av ein eller annan grunn 

ikkje har, kan låne på skulen. 

Dei aller fleste klasserom har 

nok stikkontaktar til lading. 

Alle elevar skal ha berbar PC 

som fungerer til ei kvar tid. 

Alle klasserom bør få nok 

stikkontaktar. 

Bruken av digitale verktøy i 

ulike fag 

Digitale verktøy er eit godt 

supplement  og ein naturleg del 

i mange fag i undervisninga. 

Naturfag yf og kroppsøving 

prøvde å bruke berre NDLA, 

men det var ikkje 

tilfredsstillande. Det gav ikkje 

høve til differensiering, 

variasjon og var for rotete i 

oppbygginga. 

Lærarar og elevar skal bli meir 

bevisste på bruken av ikt. 

Elevane skal bli meir bevisste 

på eige bruk og bli meir 

medvitne om gode nettsider for 

læring. Prøve ut fleire gratis 

nettsider. 

Bruken av 

videokonferanseutstyr 

Studio for lite nytta både i 

samband med undervisning og 

møte. Vore prøvd  i 

Nordfjordfag og nokre møte. 

Auka kompetanse i pedagogisk 

og praktisk bruk av studio. 

Redusert reising og meir bruk 

av videokonferansar på alle 

nivå. 

Skulen som regional utviklingsaktør  

TILTAK  STATUS VÅR 2010 MÅL VÅR 2011 

Utplassering i arbeidslivet og 

samarbeid med kulturlivet. 

 

 

 

 

 

Godt samarbeid med 

Malakoff og Opera 

Nordfjord. Blei  med i den 

kulturelle skulesekken frå 

hausten 2009. Tilsett 2 

personar i 50% i 

prosjektstilling. Oppretta eige 

team. Vakn-pilotprosjektet og 

ROS-prosjektet godt i gang. 

Konkrete forslag til 

samarbeid neste skuleår. 

Gjennomført ein god 

musikal. 

VAKN- og ROS-prosjektet 

skikkelig i gang.  

Gjennomføre ein god musikal 

i samarbeid med Opera 

Nordfjord. 

Kantinedrift Kantina er no ein oase i 

skulen, både for elevar og 

tilsette. Elevrådet har kome 

med konkrete forslag til 

kantina. Salatbar er i 

planleggingsfasen. 

Utvikle mattilbodet på 

skulen. Auka prisane slik at 

underskuddet blir lågare. 

Mbala Innsamlingsaksjonen gikk til 

Mbala. Sporadisk kontakt 

med Mbala på e-post. 

Gjennomføre innsamling til 

Mbala hausten 2010. 

Malakoff Rockfestival Ferdig ombygging av det 

gamle gymbygget til 

rockscene/ ungdomsklubb. 

Auka aktivitet i Gymmen 

knytt til skuleaktivitetar. 

Leiaren auka til 50% stilling. 

Samarbeidsprosjekt service 

og samferdsle mot Estland, 

NordPluss junior 

Besøk i Estland våren 2010.  Ferdig skisse til korleis vi 

skal fortsetje samarbeidet. 

Gründercamp Gjennomført Gründercamp. 

17 ungdomsbedrifter ved 

skulen 2009/2010. 

Ferdig modell for 

gründercamp og organisering 

knytt til ungdomsbedrifter.  

Utdanningsval – 

samarbeidsprosjekt mellom 

grunnskulane og dei 

vidaregåande skulane i 

Nordfjord og Karriere Sogn 

og Fjordane 

Har hatt prosjektleiar for 

karriere Sogn og Fjordane 

ved skulen. Godt gjennomført 

arbeid har ført til ei 

arbeidsmappe for 

gjennomføring av samtalar 

og ei presentasjonsmappe for 

10.klassingane. 

Gjennomføre to 

hospiteringsdagar for 

10.klasse og to 

hospiteringsdagar for 

9.klasse. Tatt opp igjen 

spørsmål om samarbeid på 

gjennomgåande fag og 

lærarhospitering med Eid 

ungdomsskule. Skulen med 

på utviklinga av Getalife som 

ein del av 

karriereplanlegginga. 

Internasjonalisering, 

ekskursjonar og 

utanlandsturar.  

Gjennomført fleire 

utanlandsturar i fag og 

gjennom Comeniusprosjektet. 

Fått lokal avtale for lærarar 

på ekskursjonar. 

Greidd å gjennomføre 

utanlandsturar utan for store 

kostnader for elevane og 

skulen. 

Utvikling av skulen som ein skule med samhandling 

TILTAK  STATUS VÅR 2010 MÅL VÅR 2011 

Oversikt og oppgradering av 

lokale styringsdokument 

Tatt opp på planleggingsdag 

hausten 2009. Presentert i 

plenumsmøte. Drøftingsmøte 

invitert til å vere med på 

utviklingplanen. 

Alle kjenner gjeldande lokale, 

fylkeskommunale og 

nasjonale styringsdokument 

og jobba etter det. 

Setje av tid til arbeid med 

rolle- og profesjonsforståing 

Tatt opp på 

medarbeidarsamtalar og i 

plenum. Ny organisasjon 

innarbeidd. 

Alle tilsette har eit forhold til 

kva arbeidsgivar forventar av 

dei. 

Kollegialt samarbeid og evne 

og vilje til å dele 

Teamorganisering på plass Utvida teamforståing – 

lærande organisasjon og 

utvikla rutina for teamsamtale. 

Deling på Fronter meir i bruk. 

Rullering av skulen sin 

utviklingsplan 

Ny utviklingsplan vedteken Kontinuerlig vidareutvikling 

Skulehelseteneste 

Folkehelsegruppa 

Samarbeidsrutina på plass, 

samarbeidsmøte 

gjennomført. Faste møte 

gjennomført. 

Skulehelsetenesta deltatt på 

VIP-dag. 

Halde fram med faste møte. 

Sjå om det er rom for å bruke 

skulehelsetenesta meir i 

undervisning.  

Kompetanseheving Klar prioritert plan for 

kompetanseheving 09/10 

Gjennom utvikling av 

teamsamtale ha god beredskap 

for endra kompetansebehov, 

og innarbeidd delingskultur. 

Gjennomført kurs ut frå 

kompetansehevingsplanen. 

Nordfjord kurs og 

kompetansesenter 

Skulen har overteke 

Robotlaben og er i gang med 

utvikling av skuleringssenter 

for ENØK (fjordvarme) og 

oppbygging av energisenter. 

Oppretta eige team. Nokre 

søknadar skrive og er under 

behandling. 

Organisert eiga kursavdeling. 

Vaksenopplæringa skal vere 

ein integrert del i Nordfjord 

kurs og kompetansesenter. 

Personaltur/Sosiale 

aktivitetar 

Tilsette på musikal og 

middag på hotellet etterpå.  

Vere flinkare til å gjere meir 

saman. Prøve å få til eit 

fungerande team. 

 
 


